
Haitian Creole 

 

 
Pou Piblikasyon Imedya: 5 Fevriye 2014 

GOUVÈNÈ CUOMO ANONSE EKSPANSYON CRC POLYMER SYSTEMS, INC. POU KREYE OPÓTINITE 

EKONOMIK NAN KONTE WAYNE 

 

Acha & renovasyon yon pati nan bilding ki pa itilize a pral pèmèt manifakti yo grandi, ajoute 27 nouvo 

djòb 

 

Gouvènè Andrew M. Cuomo te anonse jodia ke CRC Polymer Systems, Inc.,yon konpayi ki konpoze 

plastik pral elaji nan Sodus, New York, ajoute 27 nouvo djòb ak kreye nouvo opòtinite ekonomik nan 

ansyen etablisman Garlock, sa ki te ralanti pandan yon deseni. Nouvo lokal la pral enkòpore materyèl 

devlopman avanse, konpozisyon ak distribisyon pwodui gwo machin ki sou ray ansanm avèk anbalaj 

machandiz. Biwo biznis CRC ak operasyon prensipal konpozisyon l pral santralize nan yonsèl lokal nan 

konte Wayne. 

 

“Kwasans CRC Polymer Systems se yon lòt egzanp de pwogrè nap fè pou devlope biznis ak kreye nouvo 

opòtinite ekonomik nan nò New York,” te deklare Gouvènè Cuomo. “Toupatou nan eta nap wè 

renovasyon lòt faktori ki abandone kap retounen alavi, tankou sa CRC pral itilize a. Ekpansyon sa a 

tankou anpil lòt toupatou nan eta, pral kreye travay ki stab e ki byen peye nan Konte Wayne ak ede 

grandi ekonomi rejyon lokal la pou jenerasyon kap vini yo.” 

 

“Nou kontan pou n etabli nouvo etablisman manifakti ak distribisyon nou an nan Sodus, NY,” te deklare 

Ko-Pwopriyetè CRC Todd Ewing ak Dave Saldo. “Sipò Devlopman Empire Stae, Ajans Devlopman 

Ensdistriyèl nan Konte Wayne ak Vilaj Sodus, yo tout se te enstriman nan fè efò sa pote fwi. Tout 

kominote a te bay anpil sipò e nap rete tann pou n pote nouvo djòn nan Konte Wayne. Nou egalman vle 

remèsye First Niagara Bank paske li te gen vizyon pou sipòte ekspansyon sa a. Yo te travay etwatman 

avèk eta, konte ak vilaj la nan estrikti finansman pou fè sa tounen yon reyalite.”  

 

Eta New York, atravè Devlopman Empire State, pral bay $40,000 dola nan sibvansyon kapital e jiska 

$160,000 dola nan pèfòmans ki baze sou pwogram kredi taks djòb Ekselsyò anretou pou envestisman 

pwopoze CRC ak angajman l pou kreye travay. Lokalman, Ajans Devlopman Endistriyèl Konte Wayne te 

bay $120,000 nan asistans finansye pou pwojè $910,000 dola.  

 

Etablisman an, ki te abandone pou preske 10 ane ap bezwen renovasyon ak antretyen, li pral pote plizyè 

avantaj, enkli yon chemendefè pou gen aksè a gwo kantite pwodui yo, sèvis elektrik adekwat ak espas 

pou ekspansyon an. Etablisman ap genyen konpozisyon operasyon siperyè ki pral genyen senk a sèt 

ekstridè ak plizyè sistèm melanj. Ekstridè yo pral fonn ak melanje diferan materyèl an plastik apresa li 

pral fòme pwodui a valè ajoute. Konpayi an pral angaje nan avansman nouvo materyèl, etabli yon 

laboratwa  devlopman pou karakterizasyon konpoze ki fèt espesyalman pou nouvo aplikasyon yo. Pou 

wè imaj etablisman, klike la. 

 

Senatè Eta New York Michael F. Nozzolio te deklare, “Travay ekspansyon CRC Polymer nan ansyen 

etablisman Garlock nan Sodus se yon bon nouvèl pou ekonomi lokal nou an.   Nouvo djòb sa yo pral 

ajoute nan baz taks lokal la e li se yon pati nan efò nou pou kreye nouvo opòtinite ekonomik nan Konte 

Wayne. Kwasans biznis lokal tankou CRC Polymer se yon lòt egzanp nan efò kontinye New York pou 

ranfòse biznis kap bay travay. Se te yon plezi pou m te travay avèk Gouvènè Cuomo, ak lòt eta ak otorite 

lokal yo pou ankouraje ekspansyon ke CRC Polymer ap pote nouvo travay ak inovasyon nan rejyon nou 

an.” 

 

Manm asanble Eta New York Robert C. Oaks te deklare, “Ekspansyon CRC Polymer Systems, Inc. nan 

Konte Wayne montre kisa rezilta pozitif ka bay lè eta, konte ak gouvènman nan vil la ap travay ansanm 

pou satisfè bezwen faktori lokal yo. Anons kreyayson 27 nouvo djòb se nouvèl enteresan pou Sodus, 

Konte Wayne ak tout rejyon Rochester a.” 

 

Prezidan Devlopman Empire State, PDG & Komisyonè Kenneth Adams te deklare, “Manifakti ak 

distribisyon kontinye pou yo baz ekonomi an nan Nò New York. Nan nouvo kay li nan Sodus, New York, 

CRC Polymer Systems pral pwodui ak distribye sistèm materyèl ki pi bon pou aplikasyon espesifik yo. 

Mwen kontan ke Devlopman Empire State te ka ede pote konpayi inove sa a nan Eta New York.”  

 

Konte Wayne IDA PDG ak Direktè Devlopman Ekonomik ak Depatman Planifikasyon Bob McNary te 

deklare, “Konte Wayne bay yon anviwonman manifakti atiran pou konpayi sa yo kap chèche pi gran 

rejyon Rochester,” te deklare “aksè CRC nan pwopriyete ferovyè pral asiste efò pwodiksyon yo.”  

 

Direktè Egzekitif Ajans Devlopman Endistriyèl nan Konte Wayne Peg Churchill te deklare, “Sa a se yon 

gwo egzanp travay ekip - konpayi an, minisipalite lokal yo, IDA ak ajans eta yo yo tout te travay ansanm 

pou asire ke sa fèt.” 

 

Prezidan Komite Sipèvizè nan Konte Wayne James Hoffman te deklare, “Pwojè CRC ap pote nouvo enèji 

nan kadran nòdès konte nou an. Konpayi an ap modènize ak re-itilize lokal faktori ki te vid pou plis pase 

yon deseni. Li pral gen yon enpak pozitif nan rejyon nou an e nou kontan anpil pou nou akeyi yo nan 

Konte Wayne.” 

 

Majistra Sodus Kelley Allen te deklare, “Sa a se yon anons sitiyasyon viktwa pou Sodus. CRC Polymer 

Systems ap alafwa elaji nan yon espas ki te vid oparavan epi lap ajoute plizyè douzen djòb. Nou vle 

remèsye Gouvènè Cuomo pou sipò l nan pwojè a sa ki pral definitivman gen yon enpak pozitif nan 

kominote nou an.” 

Sipèvizè Vilaj Sodus Steve leRoy, te deklare, “Vilaj Sodus kontan paske li fè ansyen etablisman faktori sa 

a reviv ankò e li pral itilize nan bon direksyon pa CRC. Konpayi sa enèjik, pwoaktif e li konsantre --- se jis 

sa nou tout ta renmen wè. Mwen byen kontan paske mwen vini nan gran vil Sodus la e mwen sèten ke 

aktif nou yo pral ede yo kontinye grandi.” 

 

CRC Polymer Systems, Inc. se yon kòporasyon New York ki evalye egzijans aplikasyon pou detèmine 

konpoze konplè Polymer System of Compounds Resin ak koulè pou aplikasyon espesifik yo.  Li posede pa 

David Saldo ak Todd Ewing. 

